
PRAKATA

Buku Penghayatan Etika dan Peradaban ini diterbitkan sebagai usaha
untuk memperkukuh kefahaman masyarakat tentang nilai-nilai murni
yang menjadi teras kepada pembentukan tamadun yang berakhlak,
inklusif dan sejahtera. Dalam era globalisasi yang serba mencabar,
aspek etika dan peradaban bukan sahaja penting untuk pembangunan
sahsiah individu, malah menjadi asas kepada keharmonian sosial dan
kestabilan negara.

Kandungan buku ini disusun dengan teliti, merangkumi pelbagai
perspektif dari aspek konsep, teori, etika dan peradaban dalam pelbagai
tamadun, pemantapan kesepaduan nasional di Malaysia,
perlembagaan sebagai tonggak etika dan peradaban di Malaysia,
penerapan etika dan peradaban dalam budaya dan komunikasi,
peranan etika dan peradaban mendukung tanggungjawab sosial,
integriti dan antirasuah di Malaysia, cabaran kelestarian dalam
peradaban dan isu-isu semasa di Malaysia.

Penyusunan buku ini diharap dapat memberi panduan kepada
pembaca untuk menghayati nilai-nilai murni dalam kehidupan seharian,
serta menyumbang kepada pembentukan warganegara yang beretika,
rasional dan berbudaya tinggi. Kami juga berharap buku ini dapat
dimanfaatkan dalam pelbagai konteks pendidikan, penyelidikan dan
amalan sosial.

Setinggi-tinggi penghargaan diucapkan kepada semua pihak
yang telah menyumbang idea, masa dan tenaga dalam menjayakan
penerbitan buku ini. Semoga usaha ini menjadi sebahagian daripada
ikhtiar berterusan untuk membina sebuah masyarakat yang
berperadaban tinggi dan bersatu padu.

Sekian, terima kasih.

Panel Penulis

Dr Ismail Said

Dr Haslindawati Saari
Nur Anita Hasnan
Shuwaibah Rasidi

PENGENALAN ILMU
ETIKA DAN PERADABAN

Ismail Said

1.1 KONSEP ETIKA

Kamus Dewan Bahasa mendefinisikan etika sebagai akhlak atau moral
seseorang dalam kelakuan atau pergaulan mereka (Kamus Dewan Edisi
Keempat). Etika menurut French dan Granrose (1995) ialah "A set of
normative guidelines directed towards resolving conflicts of interest, so
as to enhance societal well-being". Menurut Buchnolz (1989) pula
mendefinisikan etika sebagai "... is a systematical attempt, through the
use of reason, to make sense of our individual and social moral
experience in such a way as to determined the rules that ought to
governed human conduct and the values worth pursuing in life". Sarjana
Barat yang lain seperti White (1993), menyatakan etika adalah cabang
falsafah yang berkaitan dengan kebaikan moral (virtue moral) dan
menilai tindakan manusia. Pandangan lain menyatakan etika ini diambil



